
Монгол Улсын Их Хурлын 2015 оны ээлжит бус чуулганы 
9 дүгээр сарын 18-ны өдөр /Баасан гараг/-ийн чуулганы 

нэгдсэн хуралдааны гар тэмдэглэл

Улсын Их Хурлын дэд дарга Р.Гончигдорж ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 76 гишүүнээс 40 гишүүн ирж, 52.6 хувийн ирцтэйгээр хуралдаан 16 цаг 19 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: Д.Арвин, Д.Батцогт, С.Бямбацогт, Д.Ганбат, С.Дэмбэрэл, С.Одонтуяа, Я.Содбаатар, З.Энхболд, С.Эрдэнэ, Д.Эрдэнэбат;

Тасалсан: О.Баасанхүү, Н.Батбаяр, Сүхбаатарын Батболд, Х.Баттулга, М.Батчимэг, Б.Бат-Эрдэнэ, Д.Бат-Эрдэнэ,  Р.Бурмаа, С.Ганбаатар, Ц.Дашдорж, Д.Лүндээжанцан, Б.Наранхүү, Н.Номтойбаяр, Ц.Нямдорж, Д.Оюунхорол, О.Содбилэг, М.Сономпил, Д.Сумъяабазар, Ч.Улаан, Д.Хаянхярваа, Ч.Хүрэлбаатар, Л.Цог, Б.Чойжилсүрэн, Л.Энх-Амгалан, Ж.Энхбаяр, Ж.Эрдэнэбат.

Улсын Их Хурлын 2015 оны ээлжит бус чуулганы хаалтын ажиллагаа

Улсын Их Хурлын 2015 оны ээлжит бус чуулганы хаалтын ажиллагаанд Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж байв.

Улсын Их Хурлын дэд дарга Р.Гончигдорж Улсын Их Хурлын 2015 оны ээлжит бус чуулганыг хааж үг хэлэв. Үг хэлж дууссаны дараа танхимд Төрийн дуулал эгшиглэхэд Улсын Их Хурлын гишүүд босож хүндэтгэл үзүүлэв. 

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Нарийн бичгийн дарга Н.Отгончимэг, Хуралдаан зохион байгуулах хэлтсийн ахлах референт З.Нямцогт, шинжээч Б.Баярсайхан, Т.Мөнхбат нар хариуцан ажиллав.

Өнөөдрийн чуулганы нэгдсэн хуралдаан 3 минут үргэлжилж, 76 гишүүнээс 40 гишүүн ирж, 52.6 хувийн ирцтэйгээр 16 цаг 22 минутад өндөрлөв.

                 М.НОМИНДУЛАМ
          МОНГОЛ УЛСЫН ИХ ХУРЛЫН 2015 ОНЫ ЭЭЛЖИТ БУС ЧУУЛГАНЫ 
            9 ДҮГЭЭР САРЫН 18-НЫ ӨДӨР /БААСАН ГАРАГ/-ИЙН НЭГДСЭН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Р.Гончигдорж: -Улсын Их Хурлын эрхэм гишүүд ээ,


2015 оны 9 дүгээр сарын 07-ны өдөр нээсэн Улсын Их Хурлын ээлжит бус чуулганаар Засгийн газрын зарим гишүүнийг томилох тухай асуудал болон Ерөнхийлөгчийн тавьсан хоригийг хэлэлцэхээр төлөвлөсөн билээ. Монгол Улсын Засгийн газрын зарим гишүүнийг томилох тухай Улсын Их Хурлын тогтоолыг баталж, Засгийн газар бүрэн бүрэлдэхүүнээрээ ажиллах боломж бүрдлээ.


Мөн хууль, Улсын Их Хурлын бусад шийдвэрт Ерөнхийлөгч чуулганы чөлөөт цагт хориг тавьсан бол ээлжит болон ээлжит бус чуулган эхэлснээс хойш 10 хоногийн дотор хэлэлцэн шийдвэрлэж, тогтоол батална гэж Улсын Их Хурлын чуулганы хуралдааны дэгийн тухай хуулийн 31 дүгээр зүйлийн 31.1 дэх хэсэгт заасны дагуу Улсын Их Хурал Ерөнхийлөгчийн хоригийг 2015 оны 9 дүгээр сарын 15-ны өдөр хэлэлцэн хүлээн авч, тогтоол гарган шийдвэрлэлээ.


Ингэснээр Өршөөлийн тухай хуулийн 4 дүгээр зүйлийн 4.1 болон 7 дугаар зүйл уг хуулиас хасагдан Өршөөлийн тухай хуулийн бусад хүчин төгөлдөр Өршөөлийн тухай хуулийн дагуу өршөөл үзүүлэх ажиллагааг Өршөөл үзүүлэх комисс эрхлэн гүйцэтгэх болно. Ингээд Улсын Их Хурлын ээлжит бус чуулган хаасныг мэдэгдье. Гишүүдэд баярлалаа. /төрийн дуулал эгшиглэв/

